
Gabon festa musikatua

ESKEAN » Talde ugari atera zen herenegun  OPARIAK » Olentzerok opariak eta goxokiak
eskualdeko herrietan Gabon eskean, banatu zituen haurren artean; jaiotza
Olentzerori kantari etxez etxe dirua biltzen  bizidunak ere izan ziren leku batzuetan,es

Tolosa. Musika Bandaren kontzertua eguerdian plaza Berrian. wirza

e

Baliarrain. San Joan iturri mguruko baserrletan ibili zen herenegun goizean abeslan talde hau Gabon
kantak abesten giro ederrean; eguraldia eta umorea lagun izan zuten. oLan eskimxaseL

Gaur, batel

UZTURRETIK »
JOXAN ORMAZABAL

Joxe
eta
Mertxe

torri zaigu aurten ere
E Olentzero. Azkar egiten
du urtero bere joan-
etorria. Inoiz ez da esku hu-
tsik etortzen. Bakoitzari es-
katzen duen huraxe ekartzen
dio. Baina, noski, ez dago
edozer gauza eskatzerik ere.
Mugatuak dira Olentzeroren
ahalmenak. Hori da askotan
haurrek ulertu ezin dutena.
Eta orduan gurasoek lagun-
du behar izaten diete beren
seme-alabei Olentzerori ko-
meni den hura eskatzen.
Baina nire lagun Joxek ino-
ren laguntzarik gabe egin
zion bere eskaritxoa Olentze-
rori: «KLehengo batean ater-
kia galdu nuen eta huraxe
berreskuratu nahi nuke. Eta,

1972ko batel estropadak Oria ibaian, Tolosan

ARGAZKI ZAHARRA » Gaur eguerdian Tolosan, Oria ibaian,
batel estropaden erakustaldia egingo dutela aprobetxatuz, garai
bateko batelen argazki zahar bat dakargu sail honetara. 1972ko

irudi bat da. Ibaiaren bi ertzak jendez beteta ageri dira
arraunlari gazteei begira. Garai batean kirol honek izan zuen
arrakastaren froga garbia. ‘sanjoaneTako ESTROPADAK 1930-1988' LIBURUA.

asko eskatzea ez bada, an-
dregai jator bat ere pozik
hartuko nuke. Besterik ez
aurtengozy.

Nire lagun hori irrika bi-
zian jaiki zen abenduaren
25ean zer ikusiko. Eta hantxe
zeukan aterkia bere bi zapa-
ta beltzen erdian zutik. Baina
aterki hura ez zen berea,
emakumeren batena baizik.
«Aurten Olentzero ez duk
oso fin ibili», pentsatu zuen
bere artean Joxek.

Eta, hala, hurrengo egun
batean, nire lagun hori bere
aterkia zabalduta kalean
zihoala, hara hor non hurbil-
tzen zaion neska gazte polit
bat, eta esaten dion:

—«Aizu, barkatu, baina
aterki hori uste dut nirea
dela. Trenean ahaztu zitzai-
dan lehengo batean, eta
oraintxe nindoan beste bat
erosteray.

Joxe zur eta lur geratu zen.
Kontatu zion neskari Olen-
tzerorena, eta biak barrez le-
hertzen hasi ziren. Baina ha-
lakorik oraindik!

Neskak, orduan, «barka-
tu» esan zion mutilari, ater-
kiaren heldulekua aztertuz.
«Begira, ikusten al duzu M
hau?». Nire izenaren lehen
hizkia da. Ni Mertxe naiz.

Eta biak, aterki beraren az-
pian, Tolosako kaleetan ze-
har ezkutatu ziren. Gaur
egun bi ume ederren guraso
dira Jose eta Mertxe, eta ba-
dakit oso zoriontsu bizi dire-
lalaurak. Eta dena Olentzero-
riesker.

ITXASO URKIZU » KIROLARIA

«Neska gehiagok animatu
beharko lukete jolastera»

Palan Munduko Txapelketa irabazi berri du eta
Gipuzkoakoan eta Euskadikoan hainbat txapela ditu

INIGO TERRADILLOS

Orain gutxi izandako Beraste-
giko Kultur Astean omenaldi
polita egin zioten herritarrek
Itxaso Urkizuri. Merezitako
omenaldia, izan ere Baionan
izan den Munduko Pala Txapel-
ketan aritu berri da Espainiako
selekzioarekin eta paleta go-
man txapeldun bezala bueltatu
da herrira taldea osatzen du-
ten beste hiru euskaldunekin
batera. Pilotarekiko duen zale-
tasunaren inguruan eta lortu-
tako azken arrakastak beretzat
duen esanahiari buruz aritu da
Itxaso Urkizu Hitzarekin sola-
sean.

Nola izan da Munduko Pala
Txapelketarena?

Irailean izan zen Baionan. Liza-
rrako Susana Munetak, Irufie-
ko Maite Ruizek, Anoetako Mai-
der Mendizabalek eta nik osa-
tzen genuen taldea. Orotara lau
partida jolastu genituen eta

hiru irabazi eta bat galdu egin
genuen. Frantziarren aurka
galdu genuen eta gero finalean
irabazi egin genien. Maitek eta
Maiderrek jokatu zuten finala
eta 30 eta 29 irabazi. Nik fina-
laurrekoa jokatu nuen Argenti-
naren aurka Maiderrekin. En-
trenatzaileak aukeratzen du
partida bakoitzean nork joka-
tzen duen. Konpetentzia gogo-
rra zegoen eta poztekoa da ira-
baziizana.

Hain gazte izanda Munduko
Kopa irabazi duzu eta beste
asko ere lortu dituzu, nola
eramaten da hori?

Oso gustura nago. Uruguaien
22 urtez azpikoen Munduko
Txapelketan parte hartu ahal
izan nuen eta han bigarren egi-
tea lortu genuen. Baina, kasu
honetan, handiekin jolastu dut
eta han egindakoarekin pozik
nago nire buruarekin. Gipuz-
koako Txapelketan eta Euska-
dikoan ere aritu izan naiz eta

hainbat txapela irabazi ditut
bietan.

Taldeko gaztetxoena izan
zara, esperientzia gehiago
izango zuten taldekideek zu
baino ezta?

Nire taldekide Maiderrek 27,
Maitek 30 eta Susanak 30 urte
dituzte eta nik berriz, 18. Aldea
nabaria da. Urtetako esperien-
tzia dute urte asko baitaramate
palan jolasten. Asko dut nik
oraindik ikasteko beraiek be-
zalako kirolariengandik.
Nondik datorkizu pilotareki-
ko zaletasuna?

Hamalau urterekin hasi nin-
tzen. Herrian pilota erakusten
zuen entrenatzaileak aipatu zi-
dan ea beste neska batekin pa-
lan hasiko nintzatekeen eta
animatu eta aurrera egin nuen.
Hala ere, betidanik gustatu
izan zait euskal pilota.

Zer da zuretzat palan jolas-
tea?

Ondo pasatzeko era bat da,

asko dibertitzen naiz palan jo-
lastuz. Eta, gainera, lagunak
egiteko beste era bat da.
Denbora asko eskatzen al du
zuk duzun mailara iritsi ahal
izateko?

Astean bi entrenamendu iza-
ten ditugu, astelehenetan Ano-
etako frontoian eta ostegune-
tan Irurako trinketean. Ez dit
niri behintzat denbora gehiegi
kentzen eta gustura egiten ba-
duzu ez duzu asko edo gehiegi
kentzen dizun zerbait bezela
hartzen. Ni irrikitan izaten naiz
palan jokatzeko.
Emakumezko gutxi aritzen
dira kirol mota hauetan, zer-
gatik?

Neska oso gutxik jokatzen
dute. Komunikabideetan ez da
hainbeste hitz egiten kirol
hauen inguruan eta horrek ere
eragina izan dezake. Gainera,
pilotan normalean mutilak ari-
tzen dira. Gehiago animatu be-
harko lukete neskek guk beza-
la jokatzera, kirol polita baita,
0so0 ondo pasatzen baitugu eta
gainera indar pixka bat ere be-
har dugu alde horretatik. Txiki-
tatik eskoletan pilotan jolastea
bultzatu beharko litzateke.
Hainbeste sari irabazi eta
gero, zer duzu helburu bezala
kirol honetan?

Oraindik oso gaztea naiz eta
asko dut egiteko, baina hurren-
go pausua niretzat datorren
urtean Txilen egingo den 22

Eguberri argiak
piztearen alde?

Ez dugu bada lehen ere nahi-
koa gastatuko Eguberrietan ho-
rrenbeste argi jartzeko!!! Eta gai-
nera, laister irailean hasiko dira
probak egiten!! Gehiegikeria iru-
ditzen zait egia esan.

NAIARA »

Neguko solstizioa ospatzea be-
tiko kontuan izan da, kristautasu-
naren aurrekoa. Horri ustearen
alde nago. Kontua da, nola ospatu
jai hori. Naturaren berpizteare-
kin lotutako ekintzak egin behar-
ko lirateke. Argiak jartzea erre-
kurtso errazegia da

XXX »

Nire ustez neguan ospatzen di-
ren jai berezi hauei beste berota-
sun bat ematen die kalean jarri-
tako iluminazioak. Negua berez
iluna da. Zergatik ez dira argi
gehiago eta bizigarriagoak erabi-
li behar Gabonetako jaiak alaitze-
ko? Asko gustatzen zaizkit, giro
berotzen dute. Gabon zorion-
tsuak izan itzazue.

BORJA »

Urte osoan piztu beharko geni-
tuzke, garaian garaikoak: neguan
hauek, udaberrian loreak, udan
festa girokoak eta udazkenean
beste batzuk. Astean zehar 20:00-
etatik aurrera katurik ere ez da-
bil. Ea era horretan kaleratzen
garen, europartu gara zeharo.

XXX »

Ez, alferrikako gastua izateaz
gain, horterada hutsa direla iru-
ditzen zait, batik bat hiri glamuro-
so itxura eman nahi duten herri
txikietan.

XXX »

Bainal!ll Nola ba! Udalek eta
dendek kontsumismo hutsa piz-
ten dute argiak beharrean, gaine-
ra azken aldian gehiegikeria iru-
ditzen zait. Ez al da inor ere kons-
ziente zenbat argindar gastaten
den mundu osoan Eguberrietako
argiekin? Ba ez, ni ezta ere, ezin-
go nuke horrelako zenbakirik
ahoskatu. Besterik gabe penaga-
rria iruditzen zait.

XXX »

Baina! Nola bal Udalek eta den-
dek kontsumismo hutsa pizten
dute argiak beharrean, gainera

azken aldian gehiegikeria irudi-
tzen zait. Ez al da inor ere kons-
ziente zenbat argindar gastaten
den mundu osoan Eguberrietako
argiekin? Ba ez, ni ezta ere, ezin-
go nuke horrelako zenbakirik
ahoskatu. besterik gabe penaga-
rria iruditzen zait.

XXX »

Energia ugari galtzen da Egu-
berrietan hainbesteko dekorazio-
ak jarriaz. Gero, kotxerik gabeko
eguna, Tolosan busean, bidego-
rria... bultzatzen dituzte zurike-
riarekin, baina neurri handiak
har ditzaketela udalek energia
eta lehengaiak aurrezteko: argi
gutxiago eta kontsumo baxukoak
jartzea, udaleko bando eta aktak
paper birziklatuan joatea eta bi
aldeetatik inprimatuta batetik ba-
karrik beharrean... Dituzten sol-
datek gauza batzuk pentsatzera
animatzen dituzte, baina beste
gauza batzuk ez ikustea ere egi-
ten diete... Gaztetxeak aurrera!

XXX »

Zein da euskararen
egoera?

Beste hainbeste betetzeko
arrazoiak ez dira falta; oraindik
egiteko asko dago eta gure ingu-
ruko instituzioek benetako kon-
promisoa hartu beharko lukete.

BENAT GERRIKO »

Euskalduntzeari dagokionez,
esan beharrik ere ez da, Euskal
Herri zein eskualde mailan orain-
dik egiteko asko dagoela; eta, are
gehiago, aurrerantzean ere (zo-
rionez ala zoritxarrez) ez dela lan
gutxiago izango! Dena den, es-
kualdean euskarak duen egoera-
ri buruz ari garelarik, ezin gintez-
ke euskalduntze arlora soilik mu-
gatu; badira aipatu beharreko
beste zenbait gai ere. Nik horieta-
tik guztietatik, bereziki, ondokoa
jarri nahi nuke eztabaidagai: eus-
kaldun zaharren alfabetatzea.
Niri sekulako pena ematen dit
jaiotzetik (betidanik) euskaldun
diren asko eta asko (aiton-amo-
nak, gurasoak...) euskaraz anal-
fabetoak direla ikusteak. Nire us-
tez, euskalduntzeari bezainbat ez
(euskal hiztunak sortzeak baitu
lehentasuna), baina askozaz ere
garrantzia gehiago eman behar
litzaioke euskarazko a lfabetatze-

ari. Ez dakit nola esan! Benetan
pozten naiz, gehiegi gauza onera-
ko, nire gurasoak-eta euskaraz
zerbait irakurtzen eta idazten su-
matzen ditudanean. Bai, ados,
asko pozten nau horrek. Aitzitik,
horrek ez du esan nahilasai gera-
tzen naizenik; bai zera! Mila aldiz
nahiago nuke poztu beharrik
izango ez banu, hori izango litza-
kete-eta Euskal Herrian (beraz,
baita eskualdean ere) jendea
euskaraz alfabetatu dagonearen
seinale! Hala ere, badakit, euska-
raz ikasi ezin izan duten euskal
herritar horiek denak euskal-
duntzea zertxobait zaila dela, ezi-
nezkoa ez esateagatik. Baina, tira,
egiten dena baino gehiago egitea
ere ez da zaila. Gauza pare bat
nahikoa dira horretarako: denbo-
ra apur bat (betikoa) eta alfabeta-
tzearen beharra sentitzea. Bueno,
sentitzeko eskatzea gehiegi izan
liteke zenbaitentzat, eta beharra
ikustearekin konformatu behar-
ko dut! Ah, eta jakina: Euskararen
herrian euskaraz! Hizkuntza
bihotza, herria gorputza!: euska-
rarik gabeko Euskal Herririk ape-
nas maiteko nukeen! Euskara
maitatzen irakatsi dioten batek.
ARITZ »

PERTSONALKI »

» Berastegin jaioa » 1986ko martxoaren 9an » lkasten ari da eta
astean bitan Anoetara eta Irurara joaten da bertako frontoietan

palan entrenatzera »

Pilotaz gain? Kirola egitea asko gustatzen zait eta denetik egiten
dut. Euskal pilota atsegin dut, eta futbolean ere asko aritzen naiz.
Bizikleta hartu eta batera eta bestera joatea ere gustatzen zait.
Denbora librean? Musika entzuten dut asko tarte libreetan.

HELBURUA

«Garaipenak biltzen
jarraitu behar da kirol
honetan; hurrengoa
Txilen lortzeko gogor
egin behar dugu lan»

urtez azpikoen Munduko Txa-
pelketan jokatzea eta ahalik
eta emaitza onenekin buelta-
tzea izango da. Bestalde, Mexi-
kon absolutoan Munduko Txa-
pelketa jokatuko da bi urte ba-
rru eta hara joateko txartela
lortzea da beste erronketako
bat.

Datorren urtean, beraz, Txi-
lenizango al zara?

Hala uste dut. Nagore Arozena
lizartzarra eta biok izango
dugu aukera seguruenik hara
joateko. Beraz, txapelketa bai-
no hiru edo lau hilabete lehen-
nago gogor hasi beharko dugu
entrenatzen Baionara joateko
egin dugun bezala.

Ezin esan orduan gehiena lor-
tua duzunik.

Ez. Garaipen bat lortu eta ezin
da hori pentsatu. Kirol hauetan
erregularra izateak kontatzen
du, hau da, postu onenetan
mantendu behar zara. Horre-
gatik, nik aurrera egingo dut
eta ahalik eta garaipen gehien
biltzea izango da nire helburua
kirol honetan.

Baionan zure taldekide izan
direnen moduan, zuk ere pa-
lan jokatzen luzaroan jarrai-
tzeko asmoa duzu, orduan.
Noski. Asko gustatzen zait
frontoian aritzea eta urtetan ki-
rol honekin jarraitzea da nire
ametsetako bat.

ARRAUNA »

Gaur, batelen neguko
erakustaldia Orian

Guztira eskualdeko 10 tripulazio eta 50 arraunlari ariko dira
12:00etatik aurrera erlojuaren kontra bi zubien artean

ERREDAKZIOA

Gaur, 12:00etan hasita, batelen
erakustaldi saioak egingo di-
tuzte Oria ibaian. Guztira 10 tri-
pulazio bilduko dira uretan.
Hamar, bai, 50 arraunlari ho-
nenbestez. Eta guztiak dira es-
kualdekoak. Bada zerbait e?

Erakustaldia egiteko erlo-
juaren aurkako lehia da egingo
dutena. Batelak binaka ariko
dira arraunean Nafarroako Zu-
bia eta Zubi Berriaren arteko
eremuan, eta lau ziabogako
lana burutu beharko dute.

Bi denbora onenak egin di-
tuzten batelek elkarren aurka
finala jokatuko dute azkenik.

Ikusten duzuenez ohiturak
berreskuratu bakarrik ez, in-
dartzen ere ari dira eskualde-
ko arraunzaleak. 2004ko san-
joanetan egin bezala, orain ere
erakustaldia izango da egingo
dutena, eta helburu, asmo eta
itxaropen guzti-guztia 2005eko
sanjoanetan batel estropadak,
egitea da. Bai, garai batean be-
zala, batelak araudiaren arabe-
rako lehian, garai bateko ere-
muko neurri berberekin, Oria
ibaian, Tolosan!

Eta hara begira taldeak osa-
tzen ari zirela ikusirik, eta pres-
takuntzan gero eta seriotasun
handiagoa hartzen ari direla
ikusirik, neguko erakustaldi
hau antolatzea erabaki dute.

Denetariko jendea ariko da
arraunean: bolada zaharrean
aritu izandako beterano loria-
tsuak; bataz beste ikasten eta
hobekuntzan urtebete dara-
maten bolada berriko gazteak;
nesken kopuru esanguratsua:
10 ariko dira, eurak ere ikasten
eta hobekuntzan bolada be-
rrian sartu direnak; 14-16 urte
inguruko gaztetxoak...

Zaletasuna goraka doa. a.ELouaiEN

Gero etaindar handiago har-
tzen ari da, bai, arrauna Tolo-
saldean. Berrindartzen esan
beharko genuke, zaletasuna
hemen aspaldidanikoa baita.

Horren aurrean elkartea sor-
tzera doaz, arraun federazioan
izena emanez: Tolosaldeko
Arraun Kluba (TAK) izenean

ariko dira aurrerantzean
arraunlari guztiak.

Babesleak ere hasi zaizkie
gerturatzen: berriki Climaxvic
enpresak fibrazko Amilibia ba-
tel berri-berria jarri du arraun-
larien eskura; Dionisio Orma-
zabal S.A. ere kamisetekin la-
guntzen hasia da; Trintxerpeko
klubak fibrazko batela utzi
die... Guztia da eskertzekoa.
Udalarekin harremana ere
etengabea da, eta haien ilusio-
ak ere bere bultzadatxoa ema-
ten du; mahai gainean dauden
gaiak dira Zerkausiaren zahar-
berritze proiektuan azpialdea
arraunerako egokitzea, presa
puzgarri batetarako azpiegitu-
ra eraikitzea... Aldi berean, la-
guntza berriak jasotzeko prest
gaude noski, beraz nahi duen
orok Zerkausi azpiko atea jo
besterik ez dauka bertan
arraunlariak dabiltzan edozein
unetan.

Ttantto. Koteli (patroia),
Izarne, Idurre, Eli eta Irati
Nesken bateletako bat.
Gehiengo tolosarra.
D.Ormazabal. Navas
(patroia), Iban, Igor, Otero eta
Esnaola. Bolada berriko jende
gaztea.

Jon. Gago (patroia), Tardio,
Txelis, Fresneda eta Koteli.
Bolada zaharreko jendea,
sasoiko beteranoak.

Ruso. Ruso (patroia), Axier,
Igor, Gari eta Yumas. Bolada
berriko jende gaztea. Guztiak
Ibarrakoak.

Amorraiak. Koteli (patroia),
Sergio, Rojo, Felipe eta Eriz.
Bolada berriko jende gaztea.

TRIPULAZIOAK » PARTAIDEAK

Gurutze. Ruso (patroia),
Oihana, Laida, Ixiar eta
Nekane. Nesken bateletako
bat. Gehiengo ibartarra.
Belarris. Gago (patroia),
loana, Larra, Marko eta Irati.
Gaztetxoenak beteranoak
lagunduta.

Arraunzaleak. Navas
(patroia), Asier, Julian, Julen
eta Kebin. Gaztetxoenak
beteranoak lagunduta.
Balantx. Maxi (patroia),
Braulio, Perea, Elduaien eta
Ortiz. Beteranoen eta bolada
berriko gazteen nahasketa.
Bonberenea. Gaxpi (patroia),
Gotzon, Iker, Oier eta Efaut.
Bolada berriko jende gaztea.

-

ey ‘ —

AZPEITIK

ESKOLARRAK: 10:30ean

O IV. SAN SILBESTREA

KADETE ETA JUBENILAK: 12:00etan 4.150 metro izango dira.
BESTEAK: 12:00etan 8.300 metro izango dira.

* AURRENEKOENTZAT DIRU SARIAK IZANGO DIRA.

* PARTAIDE GUZTIEN ARTEAN BIDAI TXARTELAK ZOZKATUKO DIRA.
Izen-ematea, 3 euro: Azkoitia, Azpeitia, Zestoa, Zumaia, Getaria, Zarautz, eta
Orioko Kiroldegietan, HITZAko bulegoetan edo internet bidez: www.herrikrossa.com
(antolatzaileek HITZAra bideratuko dute diru hori)

AISIA »

Poxpolo eta

Mokolo,

ostiralean Leidorren

Eskualdeko pailazoen Gabonetarako
ikuskizun eta disko berria kalean dira

Poxpolo eta Mokolo emanaldi batean. irza

ERREDAKZIOA

Poxpolo, Mokolo eta konpai-
niaren disko berria kalean da
eta Gabonetarako ikuskizun
berezia prestatu dute. Ostira-
lean, abenduak 31, Leidor
aretoak eskainiko dute
18:00etatik aurrera. Egun
hauetan Gipuzkoako eta Biz-
kaiko herri askotan ariko dira.

Guztiongatik ezagunak di-
ren abestiz josita dator Zorio-
nakizeneko disko berria. Guz-
tira 15 kantu aurki daitezke
bertan eta jadanik eskura
daude ohiko saltokietan.

Badira lau urte haurren es-
kakizunek duten aukera urriei
erantzuna emateko Poxpolo ta
Mokolo ta konpainia pailazo
taldea sortu zutela eskualde-
ko gazte hauek. Denbora ho-
rretan makina bat ikuskizun
desberdinak eskainita, taldea
egonkortu eta sendotu dela
esan genezake. Azken hamar
hilabeteotan, 62 emanaldi es-
kaini dituzte. Egunetik egune-
ra Euskal Herriko txoko gehia-
gotara iristen da pailazoon
oihartzuna.

Helburuak

Helburu gisa, haurren irriba-
rre eta algarak «momentu oro
lortzeay ahaztu gabe sor dai-
tezkeen txundidura eta lilura
momentu xarmangarriak;
ikuskizunean «haur pedago-
gia eta heziketa oinarriak»

SAIOAK »

Ehiztaria pailazoekin. witza

Abenduak 26. Ofati.
Abenduak 27. Berango.
Abenduak 28. Trintxerpe.
Abenduak 29. Zarautz.
Abenduak 30. Gasteiz.
Abenduak 31. Tolosa.
Urtarrilak 2. Berriatua.
Urtarrilak 6. Gernika.
Urtarrilak 8. Etxebarri.

aintzakotzat hartzen dituzte;
uneoro, haurren parte-har-
tzea sorraraztea; abesti eza-
gun, herrikoi eta pedagokiko-
ak bultzatu eta bere abesti be-
rriak irakastea; euskara maila
zaindu, eta euskal giroa lor-
tzea dituzte pailazo taldeko ki-
deek.

Haur nahiz gurasoak be-
raiekin gustura eta alai ikuste-
ak, haien esker oneko hitzak,
taldeko lagunartearen giro bi-
kainak... «erabat asetzen»
ditu. Poxpolo eta Mokoloren
ibilbideak ez duela «etenik
izango» diote.

iRt

Promozioa eta
eraikuntzak

Bizkai kalea, 2 - behea
20400 TOLOSA
Faxa:943 69 71 98
Tel.: 943 67 21 72 - Mug.: 608 77 28 01

o 5/

TOLOSA » FUTBOLA

Ondo jokatuz irabazi du Tolosak

Real Unioni 3-1 irabazi zion herenegun eta lider mantentzen da

JOXEMI SAIZAR

Tolosak herenegun Berazubin
Real Unioni 3-1 irabazi ondo-
ren Gorengoen Mailako lider
postuan jarraitzen du, Ordizia-
ri —Pasaian berdinketa lortu
zuen— eta EHUri —irabazi
egin zuen etxean— lau puntu
ateraz. Tolosarren «joko onay
eta irundarren «aukera gutxi»
aipatu dituzte taldeko ordezka-
riek.

Partiduko lehen 15 minutu

0s0 onak egin zituen Tolosak:
Lasak aukera ona izan zuen le-
hen minutuan, baina Arabaola-
zak geldiketa ona egin zion; eta
5. minutuak Lasak berak lortu
zuen lehen gol ederra, Prado-
sen pasatutako baloi bati es-
ker. Gero Real Unionek aurrera
egin zuen pixka bat, baina au-
kerarik izan gabe. Oruek auke-
rabatizan zuen, baina kanpora
bota zuen, eta ondoren Orueri
falta egin zioten area barruan,
baina emaitzik gabe.

Bigarren zatian Real Unio-
nek 52. minutuan lortu zuen
berdinketa, korner batean sor-
tutako nahasketan. Hala ere to-
losarrek joko ona egiten jarrai-
tu zuten eta 58. minutuan Luisi-
tok erdiratu eta Oruek sartu
zuen bigarren gola. Orduan
egin zuen jokorik onena Tolo-
sak, kontraerasoan. 69. minu-
tuan iritsi zen hirugarren gola:
Romerok eskuinetik zentratu
eta Prados atezainaren aurre-
an bakarrik zegoela lortu zuen

gola. Gol honek lasaitasuna
ekarri zuen. Hala ere 85. minu-
tuan Real Unionek aukera bat
izan zuen kontraeraso batean,
jokalari bat atezainaren aurre-
an bakarrik geldituz, baina
Apezetxeak ondo gelditu zuen
baloia. 88. minutuan Jon tolosa-

rrak falta bat bota eta baloiak
langan jo zuen.

Lehen esandakoa, tolosa-
rren partidu ona eta erraza
irundarren aurka. Hurrengo
partidua Azkoitin jokatuko du
Anaitasunaren aurka Urte Za-
har egunean.

TOLOSA » 3

REAL UNION » 1

Tolosa. Apezetxea; Gorka; Aimar; Unai; Jon; Romero; Orue;
Aierbe (76 min. Garagarza); Lasa (83 min. Cristian); Prados (80
min Aranguren); Elola (64 min. llunbe).

Real Union. Arabaolaza; Berasaluze; Zugarramurdi (74 min
Iriarte); Amezketa; Ibafiez (74 min. Garcia); Aizpurua; Perez (45
min. Del Rey); Jimenez (45 min llarramendi); Arrondo; Uranga;

Azpiroz.

Golak. 1-0: Lasak (5 min.); 1-1: llarramendik (52 m.); 2-1: Oruek
(58 min); 3-1: Pradosek (69 min.).

VILLABONA » ANTZERKIA

Ixabelen azkena

Etzi, gaueko 20:00etan Olaederran ‘Kutsidazu bidea,
Ixabel’ antzezlanaren azken emanaldia izango da

NOELIA LATABURU

rte eta erdi baino gehia-
U go igaro da Ixabelek
Juan Martin donostia-
rrari bere euskara klaseetara
joateko bidea lehenengo aldiz
erakutsi zionetik. Geroztik,
Euskal Herria osoko antzokiak
bete dituzte eta «sarrerarik ez»
kartela jartzealortu dute dene-
tan ere. Villabonak jaso zuen
lehenengo emanaldia eta be-
rak izango du ere azkena ema-
teko ohorea. Bien artean 180
saio izan ditu lan taldeak.
2003. urteko martxoan hasi
ziren Gorringo antzerki talde-
koak Kutsidazu bidea, Ixabel
antzezlanarekin, Anartz Zua-
zuaren gidaritzapean. Aktore
lanetan, berriz, Anjel Alkain,
Mikel Sarriegi, Ifiaki Agirreza-
bal, Ixabel Agirresarobe, Egoitz
Lasa eta Ainere Tolosa dira.
Lana Joxean Sagaztizabal idaz-
learen eleberrian oinarritzen
da, zeinak 60.000 ale baino
gehiago saldu dituen eta 31.
edizioa lortu duen. Eleberria
euskaraz gehien salduenen ar-
tean dago egun. Euskara eta
umorea uztartu dituen antzez-
lan honek arrakasta lortu du
euskal antzerkiaren lanik iku-
sienetarikoan izatea lortuz. He-
rri txikiak, hiri handiak, hiribu-
ruak, plazak, antzoki erral-
doiak... denek jaso dute Ixabel
eta bere familiaren bisita, baita
euren ikusleenak ere. Anjel Al-
kain aktoreak esan duenez,

«hasieratik argi izan genuen
komedia bat egin nahi genuela
eta nahi hau lortzeko Sagasti-
zabalek eleberrian kontatzen
duen istorioa oso hurbilekoa
iruditu zitzaiguny.

Helburua, irribarrea

Antzezlanak Juan Martin eus-
kaldunberriaren istorioa kon-
tatzen du. Bere euskara hobe-
tzeko asmoz, Hernialdeko ba-
serri batean eta Alkizako
euskaltegian uda igarotzea
erabakitzen du. Lanaren hel-
burua, ikuslearen irribarrea
eragitea da eta norbere burua-
rekin farra egitea, «horren falta
baitugu gure gizarteany, aitor-
tu du Anjel Alkain aktoreak.

Antzezlanak maisutasunez
jasotzen ditu liburuko pasarte
gehienak, pertsonaia batzuk
kanpoan geratu badira ere.
Lengoaia ere asko zaindu dute
zuzendariak zein aktoreek, eta
baserriko euskara eta euskal-
tegiko euskararen arteko na-
hasketa borobiltzen dute.

Talde guztiak bat egiten du
Kutsidazu bidea, Ixabellana-
ren arrakasta testuan dagoela
esaterakoan. Honi guztiari es-
zenografia eta jazkera egokia
batu behar zaio; musikak, be-
rriz, Aitor Furundarena ordi-
ziarraren esku, ikuslea giro-
tzen du eta istorioan erabat
murgiltzen du.

Etzi, asteartea, iluntzeko
20:00etan Olaederra kirolde-

gian, izango dute beta azken
unera arte baserritar familia
ero honen nondik norakoekin
gozatzeko itxaron dutenek. Pa-
rada ezin hobea, beraz, Gabo-
nak ondo igarotzeko eta umo-
reaz gozatzeko: Ixabeli eta bere
familia bitxiari azken agurra
emanez!

Ernioko azken erromerian, Ixabel eta Juan Martin. joxem sazar

ANJEL ALKAIN » AKTOREA ETA AURKEZLEA

«Umorea azaltzen dugu eta barre
egiteko beharra dago gure artean»

Aurpegi ezaguna dugu euskal-
dun guztien artean. Asteasun
bizi den andoaindar honek
Euskal Herriko txoko guztietan
barrena barreiatu du bere
umorea. Kutsidazu bidea, Ixa-
bellanaren azken emanaldiaz
eta bere lanaz aritu da.

Azken emanaldia. Oroitzapen
asko burura ziurrenik. Zein
da epe honen balorazioa?
Esperientzia izugarria izan da.
Azken emanaldia da eta orain-
dik ere gure artean barre egi-
ten dugu. Oso giro berezia sor-
tudadenon artean eta jendeak
0s0 ondo erantzun du.
Zergatik izan ote da horren
arrakastatsua ‘Kutsidazu bi-
dea, Ixabel’?

Liburua 0so ezaguna zen au-
rretik. Antzezlanean oso ondo

|

JON URBE/ARGAZKI PRESS

azaltzen dugu umorea, eta ba-
rre egiteko behar handia dago
gure artean. Gainera, euskaraz
pentsatzen dugunen artean
ekoiztutako produktua da. Do-

nostian zirraragarria izan zen
plaza batean 2.300 pertsona
bildu zirenean, kontzertua zi-
rudien.

Hainbeste denboran hamai-
ka kuriositate izango dira
kontatzeko.

Bai, denetarik izan dugu, bai-
na beti onak. Hainbat lekutan
antzeztu dugu. Euskal Herrian
50 bat antzoki izango dira, gai-
nontzekoan, elizetan herriko
plazetan, kiroldegietan eta
frontoietan izan gara. Hauetan
denetarik pasa da.
Etorkizunerako proiektuak?
Bai. Gorringorekin jada ari
gara beste antzezlana presta-
tzen. Oraindik titulua ez diogu
jarri, baina bakarrizketak
izango dira eta martxoan hasi-
ko gara Tolosaldean. «



6 tolosaldeko eta leitlzadeko hitza

IGANDEA, 2004ko abenduaren 26a

TOLOSALDEA ETA LEITZALDEA

TELEFONOAK »

LARRIALDIAK
»112

Alegialdea. Osasun z.: 653212
Anoetaldea. Medikua: 65 23 39
Asteasu. Medikua: 69 24 23
Berastegi-Elduain. 68 33 61
Ibarraldea. Osasun etx: 672411
lkaztegieta. Medikua: 65 33 29
Tolosa.

» Anbulatorioa, larriald:461111

» Gernikako arbola: 00 69 00

» Asunzion klinika 67 57 99 -
67 53 90 (larrialdiak)

» Udaltzaingoa: 67 58 58

» DYA: 67 25 36

» Gurutze Gorria: 67 48 88

» Ertzaintza: 53 88 20
Villabona-Aiztondo.
Anbulatorioa: 00 69 70

GARRAIOAK
» Renfe Tolosa: 65 28 89
» Taxia: 67 04 20
» Taxia (Leitza): 608 873016

GUARDIAKO FARMAZIAK
Gaur. Olarreaga, J., Martin Jose
Iraola, 10. 943 672438

Plaza, M., Elbarren 36 (Leitza).
112

Bihar. Quetglas, M.A., Euskal
Herria, 46 (Ibarra). 943 673274
Erbiti, 0., Lizarraga, 7. (Leitza).
112

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info

Tolosa. 687 41 00 82 -

687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info

Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18.
leitzaldea@tolosaldekohitza.info

iragarki laburrak »

SALGAI

Baxua. Baxu elektrikoa salgai.
620 156555.

Soinu ekipoa. Soinu ekipoa
osoa salgai. Argibideetarako
deitu: 943 674806/943 117738
telefono zenbakietara.
Etxebizitza. Alegiako Larraitz
auzoan, etxea salgai. 980
570952.

Motorra. Tamaha YZ 250
markako motorra salgai.
2002koa, ondo zaindua eta
extrekin (aukera). 4.200 euro.
Telf: 600 903628.

LANA

Sukaldaria. Tabernarako
sukaldaria behar da asteburutan
lan egiteko. 943 691933.

EGUBERRI BEZPERA »

Goizetik, Gabon eskean

Olentzerok opariak eta goxokiak banatu zituen herenegun
bisitatu zituen herrietan; jaiotza bizidunak ere egin ziren

—
Lizartza. Karrozan ibili zituzten San Jose eta Maria herriko haurrek
kalez kale, kantuen laguntzarekin. nirza

OLAIA ESKITXABEL

Abarkak jantzita Gabon eske-
an aritu ziren herenegun Tolo-
saldeko eta Leitzaldeko herri
gehienetan. Baserri nahi etxe
aurrean, kalean... taldea bildu,
zein kanta abestu adostu eta
kantuan eman zuten eguna.
Abestu ondoren, poltseroa
diru eske pasatzen zen.

Herrian ekitaldiak antolatze-
ko, ikasturte amaierako bidaia
egiteko, presoentzat... dirua
biltzeko etxez-etxe baserriz-
baserri eta kalez-kale ibili zi-
ren asko.

Olentzeroren bisita ere izan
zuten hainbat herritan; mendi-
tik bertatik jaisten ere ikusi zu-
ten askok. Urtero bezala, opa-
riak eta goxokiak banatu zi-
tuen. Jaiotza bizidunak egin
zituzten beste hainbat herri-
tan. Berastegin, kamioi baten
barruan abeslariekin batera
ibili ziren; Villabonan, berriz,
Zentroa eta eliza arteko plazan
izan zen jaiotza biziduna. Ber-
tan eman zuten arratsaldea an-
tzezle gaztetxoek.

Aldarrikapenak ere izan
zuen lekurik herenegun. Pre-
soak gogoan izan zituzten Tolo-
san zein Villabonan. Jende
ugari bildu zen presoen esku-
bideen alde egindako manifes-
tazio horietan.

Manifestazioa. Jende ugari izan zen presoen eskubideen alde
Tolosan egindako manifestazioan. soxem saizar

iragarki laburrak »

Vital Kutxa. 70 lanpostu libre.
Sarrerak laster. Matrikulazio irekia.

Informazioa doan. Deitu: 943 65 01

93.
Haur Hezkuntza. Plaza libreak
haurtzaindegi publikoetan, haur

eskoletan. Informazioa doan. 943 65
0193.

Gidariak. Laster sarrerak udaletan
eta Eusko Jaurlaritzan. Informazioa
doan. 943 65 01 93.

Sukaldari laguntzaileak. Plaza

libreak eskoletan, egoitzetan, Eusko
Jaurlaritzan. 943 65 01 93.

Zizurkil, Mendaro, Anoeta.
Informazioa doan 943 65 01 93.

Administrazio laguntzaileak.
Laster sarrerak udaletxe hauetan:
Hernani, Usurbil, Irun, Beasain,
Altzo, Bergara, Zorrales, Mutriku,

Peoiak. Elektrikariak, iturginak,
soldatzaileak, igeltseroak. Plaza
libreak erakunde publikoetan. 943
6501 93.

Orfeoia. Tolosako Orfeoiko hainbat taldekide, partiturak eskuetan,
kalez-kale abesten aritu ziren. soxem saizar

AZOKA »

Garaiko
produktuak,
azokako
protagonistak

Bisitari gutxi gerturatu
ziren ostiralean
azokara; hala ere, giro
ona biziizan zen

PABLO ALBERDI

Neguarekin batera iristen di-
ren produktu ugari ikus zi-
tezkeen herenegungo azo-
kan: gardua, azalorea, burse-

laza, romanesku aza...
Produktu horiek arrakasta
handia izan zuten.

Bisitari kopurua nahiko
baxua izan zen; erosle askok
ez zuten beren ohiko buelta-
txoa egin. Hala ere, giro ona
bizi izan zen azokan.

Berastegi. Gabon eskean herritar ugari atera ziren kantari;
kamionaren barruan jaiotza biziduna ibili zuten. J.astisia

AZOKA »

merk. gares.

Berdura plaza

Pinu insignis 0,17

Lilia 1,20
Bazko lorea 6 8
Konifera 6
Bertako produktuak

Usoa 5

Oilaskoa (3ast) 1,50
Indioilarra 4,30
Errezil sagar. 2 -
Erremolatxa 1,50 2
Arrautzak 1,30 2,10

Produktu ekologikoak

Kalabaza 1,60 3,04
5 Arroza 1,90 2
Ikaztegieta. lkaztegietako hainbat gaztetxok abesten eman zuten Villabona. Jaiotza biziduna egin zuten herenegun urtero bezala Aza 250 3
goiza; Alegian ikasten ari dira eta ikasturte amaierako bidaiarako Zentroa eta Eliza arteko plazan; 17:30etik 20:00etara ia mugitu gabe Ahuntz gazta 3 -
txanponak biltzen saiatu ziren atzo. oLan eskimxage egon ziren antzezle gaztetxoak. Joxem saizar Mermelada 3 3,60

hitza

Hitzaren HARPIDEDUN
TXARTELAREKIN %5*-eko
BEHERAPENA izango duzu
zure EROSKETETAN

*Promozio hau ez da beste beherapenei gehituko
eta eskura ordaindutako erosketetan bakarrik
aplikatuko da

v

(3l Txartela HITZAren harpidedun laguntzaileek
eskuratuko dute

3 DENDA HAUEK HITZAREN LAGUNTZAILEAK DIRA

Tel.: 943 65 04 62

Tolosaldeko eta Leitzaldeko HITZA laguntzen duten harpidedunen artean zozketak astero

OSA
Tel.: 943 674074



ARGITARATZAILEA: Tolosa Herria Hedabideak S.L
LEGE GORDAILUA: $5-0398-03

TIRADA: 7.500 ale

Ly
N ’
ZUZENDARIA: Joxemi Saizar ‘/ eta Tolosaldeko k) D
EGOITZA: Araba eforbidea 5, atzea, Tolosa, 20400 /‘ 77 gizarte eragile:
TELEFONOA: 943 65 56 95 FAXA: 943 65 00 18 : €
POSTA ELEK.: tolosaldean@tolosaldekohitza.info BERTAKO (H“TZAren enpresan parte hartzeko,
WEBGUNEA: www.folosaldekohitza.info HEDABIDEAK deitu 943 65 56 95ra) m‘

Harpidedunei banatua » 2004ko abenduaren 26a, igandea » Il. urtea

‘HITZA' LAGUNTZEN
Larr:
DUTEN ERAKUNDEAK besteri

udala

Eusko
Jaurlaritza.
Kultura Saila

Gipuzkoako
Foru
Aldundia <o

GAURKO  goizez ™ aratsaldez 7D beroena 8 hotzena 6 BIHARKO  goizez % arratsaldez o) ELURRA Guardetxe: bai Pagomari: bai IIZAROBEZEROEN 943
. S S } ARRETA ZENBAKIA

EGURALDIA Va EGURALDIA osC V2 ARALARREN Albi: bai Igaratza: bai (zalantzak, harpide egiteko..) 30 43 46

AGENDA »

ANTZERKIA

Tolosa. Xomorroak.
Leidorren 16:30ean.
Villabona. Bi eta zazpi edo
zazpi eta bi. Gurea. 17:00.

DEIALDIAK

Alegia. Kirol eta Kultur
Etxeari buruzko bilera bihar
19:30ean batzar aretoan.
Tolosa. Merkatu Txikia
Kultur Etxean.

Tolosa. Marraskilo
zikloturista taldearen bilera
lokalean. Etzi 20:00etan.
Tolosa. Gazte Topagunea
Kultur Etxean 16:30-20:30.
Tolosa. Gabonetako Haur
Parkea Beotibarren 10:30-
13:00 eta 15:30- 20:00.
17:00: txotxongilo tailerra;
22:00: diskotop.

KIROLAK

Tolosa. Shanti Torneoa.
Bihar 9:30 Samaniego-
Txalupa (F-A), 10:15 Zazpi
bi-Matxurrinak (F-A), 11:00
The Tiger-Rayos (A), 11:45
Uzturpe-Shanti (A), 12:30
Isastegi-Tigre txikiak (A),
13:15 Anoeta-Argysan (A),
14:00 Hirukide-Lurrikarak
(B), 15:00 Bihurriak-Anoeta
B (B), 15:45 Tigre txikiak-
Olazabal (B), 16:30 Ugaro-
Txinparta (B), 17:15 Aker
urdin-Anoeta A (B), Oyarza-
bal-Negritas al ataque (F-B),

18:45 Fleming-Los tibus (C).

MUSIKA

Tolosa. Hodeiertz eta Hodei
Truk. Santa Klara. 20:30.

Villabona. Eresargi Txiki eta
Eresargi Ttipi. 19:30.Gurea.

ZINEMA

Leitza. /largiaren sekretua.
17:00etan zineman.
Tolosa. Melinda y Melinda.
19:30 eta 22:30. Leidor.

Hau, heltzean zerbait egosten aritu zen, nahasi eta nahasi. J. astisia

Balkoietan, aldarrikapenekin bat egin zuten Orantzaro batzuk. J. a.

Orantzaroz betetako herria

LEITZA » Etxeetako teilatu, balkobe eta atarietan Orantzaroak agertu ziren,
egun bereziari ongietorria egiteko intentziorekin

Teilaturako lagun txarra zuen honek, ardo botila. J.a.

JAIONE ASTIBIA

rantzaro eguna, herriko
O txoko askotan, horixe,
Orantzaroak zeudela ar-
gitu zuen Leitzan: etxe ataritan,

etxeetako balkoietan eta teila-
tuan ere bai, hainbat eta hain-

bat Orantzaro jarri zituzten,
zein baino zein politago, maita-
garriago eta tripontziago, eta
baita aldarrikapenen susta-
tzaile ere. Zorionak!
Inguruetan ez-ohikoa den
ohitura hau, gure herrian eder-
ki asko mantendu da eta indar-

ZORION AGURRAK »

Oier Txapartegi Karrera.
Binar 4 urte. lkusten duzu Uzturreko tontorra?

Ba, horraino maite zaitugu!! Etvekoak.

Leire Sanchez Dorronsoro
(Amaroz). Gaur 5 urte. Muxu asko eta
ondo pasa aitatxo eta amatxoren partetik.

Benita Sarasola Ugarte
(Txarama). 80 urte.
Zorionak familiaren partetik.

Aimar Esteban Ibarbia
(Zizurkil). Gaur 3 urte. Zorionak eta
muxu handi bat familia osoaren partetik.

Hau taloak erretzeko esperoan zegoen, lasai. J.A.

tzen ere ari dela esan daiteke,
lasai asko. Ez oso aspaldi
—oraindik ere beren ume den-
borez aritzean hala kontatzen
dute ez hain zaharrek—, ema-
kumez jantzitako irudiak jar-
tzen omen zituzten etxeetan
egun honekin, neguaren eto-
rrera zela-eta edo. Gerozkoa da
ikazkina jartzearen ohitura,
beraz. Edonola ere, bezperan
edo batzutan lehenagotik,
Orantzaroa egitea bera ere,
«errito baty izaten da etxeetan:
umeen kilika eta irrikia, hel-
duen pikardi eta asmazioak...

Eta 24ean, eguerdi-pasan
ibiltzeko aitzakia polit askoa
da, herrian barrena ikus-miran
ibiltzea, Orantzaro bakoitzari
erreparatuz. Horrela, bazen zer
ikusia herenegun, 23 lekutan
jarri baitzituzten.

HITZA-KO
JERTSE
BERRIA
ESKURA

Modelo eta kolore
ezberdina
neska nahiz mutilentzat



